
Sharanashtakam

શરણાષ્ટકમ્

Document Information

Text title : sharaNAShTakam

File name : sharaNAShTakam.itx

Category : devii, aShTaka

Location : doc_devii

Author : Pt. Shri Prasanna Mishra

Transliterated by : Ameya Sakhare

Proofread by : Ameya Sakhare, NA

Latest update : September 8, 2021

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 8, 2021

sanskritdocuments.org



Sharanashtakam

શરણાષ્ટકમ્

આર્તત્રાણપરાયણે ! ભગવતિ ! બ્રહ્મેન્દ્રનારાયણ-

સ્તુત્યે શાણિત સત્કૃપાણનૃશિરોઽભીતિષ્ટપાણે શિવે !।
માતર્મુક્તશિરોરુહે ! નરશિરઃસ્ત્રગ્ભૂષણે ભીષણે !

શ્યામે ! ત્વચ્ચરણં વ્રજામિ શરણં ગત્યન્તરં નાસ્તિ મે ॥ ૧॥
આજન્મામરણં ચ કાલહરણં પ્રાયો મમાકારણં

શુદ્ધાન્તઃકરણં કદાચન ચ ના નામ્નસ્તવોચ્ચારણમ્ ।
સત્કર્માંચરણં ચ નાહહ વૃથા પ્રાણસ્ય સન્ધારણં

શ્યામે ! ત્વચ્ચરણં વ્રજામિ શરણં ગત્યન્તરં નાસ્તિ મે ॥ ૨॥
નાધીતં વિધિવન્ન વા હરિહરૌ ભક્ત્યા સમારાધિતૌ ।

તપ્તં નૈવ તપો મનાગપિ મયા માયામયેઽસ્મિન્ ભવે ।
ન પ્રત્તં ન હુતં ચ સમ્યગધુના ભીતોઽન્તકાલેઽન્તકાત્

શ્યામે ! ત્વચ્ચરણં વ્રજામિ શરણં ગત્યન્તરં નાસ્તિ મે ॥ ૩॥
નો તીર્થાણ્યુપસેવિતાનિ ગુરવો ભક્ત્યા ન સંસેવિતા

નો શ્રાદ્ધૈરપિ તર્પિતાઃ   સ્વપિતરશ્ચીર્ણં ન કિઞ્ચિદ્ વ્રતમ્ ।
ભક્ત્યા નાતિશયોર્ચિતાઃ   સપદિ હા ! હન્તાતિચિન્તાતુરઃ

શ્યામે ! ત્વચ્ચરણં વ્રજામિ શરણં ગત્યન્તરં નાસ્તિ મે ॥ ૪॥
નાચારો મમ વિદ્યતે ન વિનયો વૈધં ન શૌચં પરં

ન જ્ઞાનં ન વિરાગતા ન ચ પરાભક્તિર્ભવત્યામપિ ।
માતઃ શાસનતોઽવ માં પિતૃપતે પ્રેતાકૃતી શાસને

શ્યામે ! ત્વચ્ચરણં વ્રજામિ શરણં ગત્યન્તરં નાસ્તિ મે ॥ ૫॥
સ્વં વર્ણોચિતમાશ્રમોચિતમપિ પ્રાયેણ નાનુષ્ઠિતં

સત્કૃત્યં વિધિવન્મયા હતધિયા શાસ્ત્રોદિતં શ્રેયસે ।
ચેતઃ સીદતિ સામ્પ્રતં જનનિ ! મે તત્ સવ્યથં સર્વથા

શ્યામે ! ત્વચ્ચરણં ! વ્રજામિ શરણં ગત્યન્તરં નાસ્તિ મે ॥ ૬॥

શરણાષ્ટકમ્

નીતં દુર્વ્યસનૈર્મહદ્ભિરશિવોદકૈઃ  શિવે ! શૈશવં
તારુણ્યઞ્ચ કલત્રપુત્રભરણાદ્યર્થેપદર્થેહયા ।

કાલત્રાસવશેન સમ્પ્રતિ જડીભૂતો જરાજર્જરઃ
શ્યામે ! ત્વચ્ચરણં વ્રજામિ શરણં ગન્યન્તરં નાસ્તિ મે ॥ ૭॥

સઞ્ચિન્ત્યાન્તકમન્તતોઽન્તિકતમં સન્ત્રાસપર્યાકુલં
સ્વાન્તં ધ્વાન્તમનન્તકં જનનિ ! મેઽશાન્તં સમુદ્ગાહતે ।

હન્તાશ્વાસય સામ્પ્રતં સકૃદપિ વ્યાહૃત્ય મા ભૈરિતિ
શ્યામે ! ત્વચ્ચરણં વ્રજામિ શરણં ગત્યન્તરં નાસ્તિ મે ॥ ૮॥

માતા રુદિતમિદં મે મરણાસન્ન-પ્રસન્નમિશ્રસ્ય ।
શ‍ૃણુ શિવહૃદયનિષણ્ણે બહુદયહૃદયેઽવસન્નસ્ય  ॥ ૯॥
ઇતિ પણ્ડિતશ્રીપ્રસન્નમિશ્રેણ વિરચિતં શરણાષ્ટકં સમ્પૂર્ણમ્ ।

